
Hizkuntz metodologiaren alo­
rrean asko gara hizkuntz zaparraden
alde gaudenak. Ze bere burua xede­
-hizkuntzaren osin zabalean murgil­
duz izango bait du ikasleak hizkun­
tza berriarekiko esperientzia aberats
eta osoa. Hori eginez gero, jakinaren
gainean ez, oharkabean baizik, ikasi­
ko du hein handi batean gauza asko
eta asko; ikastea berezko emaitza
gertatuko delarik. Guztiau ez liteke
lortu hizkuntz zirimiri hutsez.

* * *
Baldin eta murgil horretan itotzen

ez bada behintzat. Horregatik neurtu
beharko dugu, nolabait, xede-hizkun­
tzako edukien kopurua eta zernola­
koa. Horixe egiten dute gurasoek
beren seme-alabatxoekin eta jato­
rrizko hiztun batzuek beren hizkun­
tza ikasten ari denarekin.

* * *
Aldian aldikoa. Zama handiegia

ezartzeak kalte egingo dio ikasleari.
Harriak ez dio minik emango haritz
senda zailduari. Bai, ordea, laudare
gazte bigunari.

Joanba Bergara

